Бирлашма кенгаши раиси
Вилоят бирлашмасининг фаолиятига раҳбарлик қилади ва унинг ишини ташкиллаштириб боради.

Ўзбекистон Республикаси Президенти ва Вазирлар Маҳкамасининг меҳнаткашларни ижтимоий, иқтисодий ва ҳуқуқий жиҳатдан ҳимоя қилишга қаратилган фармон ва қарорларининг жойларда бажарилишини касаба уюшмалари томонидан назорат қилишга раҳбарлик қилади.

Ўзбекистон касаба уюшмалари федерациясининг V қурултойи қарорларининг бажарилишига ва касаба уюшмаларининг ўз фаолиятини Устав асосида ташкил этишига эришади.

Ўзбекистон касаба уюшмалари Федерацияси Кенгаши, тармоқ касаба уюшмаси Марказий кенгашлари, Марказий Кенгашларнинг масъул ташкилотчилари, вилоят ҳокимлиги ва унинг бўлимлари билан алоқани амалга оширади, хўжалик бошқарув органларида касаба уюшмалари манфаатларини ифода этади ва таъминлайди.

Касаба уюшмалари ва давлат ижтимоий суғуртаси бюджети ҳамда касаба уюшмалари мулкидан фойдаланиш устидан назорат ўрнатади. Ходимлар ва уларнинг фарзандларини соғломлаштириш ишларига умумий раҳбарлик қилади.
Тармоқ касаба уюшмаси вилоят, шаҳар, туман кенгашлари, туман мувофиқлаштирувчи кенгаши раисларини танлайди, уларнинг номзодларини тегишли ҳокимликлар ва ташкилотлар билан келишиб олади.

Марказий Кенгашларга вилоят бўйича масъул ташкилотчи лавозимига номзодларни келишиб беради.  

Нодавлат секторига қарашли корхона, ташкилот, муассаса ва хўжалик юритувчи субъектларда ишловчи ходимларни касаба уюшма ҳаракатига тортиш, уларнинг касаба уюшма ташкилотини тузиш ишларини назорат қилиб боради.

Меҳнаткашларнинг ижтимоий, иқтисодий ва ҳуқуқий манфаатларини ҳимоя қилиш бўйича вилоят ҳокимлиги Ўзбекистон савдо-саноат палатаси вилоят бошқармаси билан вилоят касаба уюшмалари ташкилотлари бирлашмаси ўртасида ижтимоий шерикчилик асосида минтақавий келишувини тузишга эришади ва имзолайди ҳамда корхона, ташкилот, хўжаликларда жамоа шартномалари тузиш устидан назорат ўрнатади.

Тармоқ касаба уюшмаси Марказий Кенгашларнинг вилоят бўйича масъул ташкилотчилари ишини мувофиқлаштириб боради ва уларга амалий ёрдам кўрсатади.

Вилоят касаба уюшмалари ташкилотлари бирлашмаси конференцияси, кенгаш мажлиси ва раёсати қарорларининг бажарилишини назорат қилиб боради. 

Бирлашма кенгашининг ташкилий ишлар, молия, ижтимоий суғурта ва юридик бўлимлари ҳамда  ишлар бошқарувчисининг фаолиятини мувофиқлаштириб боради ва амалий ёрдам кўрсатади.
